
Resolucion da Direccion Xeral de Centros e Recursos Humanos pola que se resolve
provisionalmente o concurso de traslados especifico entre persoal funcionario docente do corpo de
mestres para cubrir prazas de xefatura do departamento de orientacion nos colexios publicos de
educacion infantil e primaria, de educacion primaria e de educacion especial dependentes desta
conselleria (codigo de procedemento ED0O13A).

Mediante Orde do 17 de novembro de 2025 foi convocado concurso de traslados especifico entre o
persoal funcionario docente do corpo de mestres para cubrir prazas de xefatura do departamento de
orientacién nos colexios publicos de educacion infantil e primaria, de educaciéon primaria e de
educacién especial dependentes desta conselleria (cddigo de procedemento ED013A) (DOG num.
231, do 28 de novembro).

A base décimo cuarta, sobre resolucion provisional do concurso, establece que unha vez recibidas
nesta conselleria as actas da Comision de Avaliacion, coas puntuacions asignadas ao persoal
concursante, procederase, conforme as peticions e os méritos do persoal participante, a
adxudicacion dos destinos e farase publica mediante resolucion da Direccion Xeral de Centros e
Recursos Humanos na paxina web desta conselleria (www.edu.xunta.gal/).

Na sua virtude e, de conformidade co que antecede, esta direccién xeral

RESOLVE:

Primeiro. Adxudicar e publicar na paxina web desta conselleria (www.edu.xunta.gal/) destino
provisional ao persoal funcionario docente do corpo de mestres para cubrir prazas de xefatura de
departamento de orientacién nos centros que ali se especifican.

Segundo. Contra esta resolucion provisional, segundo o establecido na base décimo quinta da Orde
de 17 de novembro de 2025, o persoal concursante podera presentar reclamaciéns a resolucion
provisional por medios electrénicos mediante o tramite activado para este efecto na Carpeta cidada
no prazo de dez (10) dias habiles contados desde o dia seguinte ao da publicacién da dita resolucion
na paxina web desta conselleria (www.edu.xunta.gal/).

Terceiro. Asi mesmo, de conformidade coa base décimo quinta da Orde de 17 de novembro de
2025, o persoal concursante podera presentar renuncia a sta participacion neste concurso, por
medios electrénicos, mediante o tramite activado para este efecto na Carpeta cidada no prazo de dez
(10) dias habiles desde o dia seguinte ao da publicacion da dita resolucion.

Esta renuncia afectard a todas as peticions consignadas na sta solicitude de participaciéon. A
renuncia deberd realizarse tamén, dentro deste mesmo prazo na paxina web do concurso
(www.edu.xunta.gal/cxt) na lapela habilitada para estes efectos.

As persoas que desexen renunciar a stia participacion no concurso, deberan realizar a renuncia ainda
no suposto de que non obtivesen destino na resolucion provisional, xa que, de non o facer, poderan
obter destino na resolucion definitiva, cos efectos previstos na base décimo sexta da Orde do 17 de
novembro de 2025.

Cuarto. O persoal funcionario do corpo de mestres que estea participando simultaneamente nesta
convocatoria e na realizada pola Orde do 23 de outubro de 2025 pola que se convoca concurso de
traslados entre o persoal funcionario docente dos corpos de catedraticos e profesores de ensino
secundario, escolas oficiais de idiomas, musica e artes escénicas, artes plasticas e desefio,
profesores especialistas en sectores singulares de formacién profesional, mestres de taller de artes
plasticas e desefio, mestres, inspectores ao servizo da Administracion educativa e inspectores de
educacién (cédigo de procedemento ED012A) e que obtefia praza definitiva da xefatura de
departamento de orientacién, entenderase que renuncia a participacion no concurso xeral de
traslados.

Asinado electronicamente en Santiago de Compostela
O director xeral de Centros e Recursos Humanos

Jestis Manuel Alvarez Bértolo

Asinado por: JESUS MANUEL ALVAREZ BERTOLO

Cargo: Director Xeral
Data e hora: 20/02/2026 10:31:36

